
Tala Otoots:
National mo 2’'oga faapitoa

O se tasi 0 vasega o le a faafiafiaina pe a
faaauau le pulegamalo a le National o lena e
‘fesoasoani’ i faia’oga. E faapitoa lea i le itupa
0 a’oga mo le fanau o mana’oga faapitoa.

Ua folafola nei e le National lona sauni e
faaleleia la latou tautua i se $18 miliona
ofoina atu i le tausaga. O lena tinoitupe e
totogi ai se 800,000 itula faigaluega e
faaopoopo i na ua iai.

E tusa ma se 4000 le numera o fanau o le
a manuia ai, i latou e maua i le ADHD ma isi
faaletonu tauletino, lagona ma le mafaufau, o
loo avea ma faalavelave i o latou taumafai
taua’oga.

O fesoasoani i faia’oga (teacher aides) o se
tasi o vasega ua iloga so latou sao i le siitia 0
ausiga a fanau i potua’oga.

Mataala i osofaiga initaneti

O le lapata’iga mai le Spark poo le
Telecom e pei ona muai iloa ai, ia mataala ana
sui faatau i osofaiga a ‘pagota o le saipa’
(cyber criminals) na aafia ai lenei sooatulau i le
Aso Faraile na se’i tuana’i.

Na faaalia € le sui o le sooatulau Spark e
faamaonia, o se osofaiga e aga’i mai i fafo ae
le o Niu Sila. O niimeli e soota'i i le Facebook
ma le Twitter, na ofo mai ai ni ata faasaina o ni
tamaitai faitifaga. E iai nisi na taumafai e tatala
ma tupu ai le faaletonu.

E toatele na faaoo so latou le fiafia i le tautua
i le motusia o sootaga ma aafia ai le faatinoga
o galuega.

E le’i maua poo ai na faia lenei faasoesa, ae
poo le a sa latou mea aoga na maua ai.

Taaloga! Taaloga! Taaloga!

Ua saunia e la tatou puletini sina taaloga e
sami ai le atoaga o lona fa tausagaii le
masina lenei o Setema. Ua filifilia le Paso
Samoa e faatino ai.

E tolu faailoga:

1 $50 poo tusi e tutusa le tau
2 $20 poo tusi e tutusa le tau
3 $10 poo tusi e tutusa le tau

Silasila i le itulau o le Paso e te maua ai se
auiliiliga o lona faatinoga.

Upega tafailagi: www.ola888.com

Imeli feso’ota’i: evaleon@xtra.co.nz; Itavita8@gmail.com; saili.puletini.aoga.ola@gmail.com

E le fa’atauina~Not for Sale

FA'ATA, O Al LE UA SILI? Fai mai se tasi toeaina, Faasino mai ia te a’u se palemia e poto e siva, ona ou
ta'u atu lea o le tagata e onomea i le tofi. Tasi lea ona malosiaga o uiga ma foliga, e pei o le taga ma le
pese ua o faatasi. Se simefoni a Pitove poo Mosati? Pule lava oe i lau ta'u. Ata: thedailyblog.co.nz

Aso Sa o0 Tama faatasi ma le palemia
Toosavili John Key - e le 0 se faatosina’

Na manino 1 le saunoaga a le palemia,
Toosavili John Key, e le'i sau i le valaaulia e
faatosina ai mo le palota, ae na sau ona e
taua 1a te ia le valaaulia ma le mafuaaga o le
aso.

Upu o le valaaulia: Sau tatou fai Aso Sa
faatasiile matou Aso Sa o Tama.

O ai la na te finauina le faamaoni o le alii
palemia?

Ile Aso Sa o0 Tama ananafi na auai ai le
palemia ma lona faletua o Bronagh i le lotu a
Malaeola 1 Magele.

Na avanoa ai e fai sana saunoaga, ma ia
faaalia manino ai le agaga o lona auai, e le ni
polokiki a o le taua o le aso ma le agaga o le
valaau.

Na ia saunoa e faatatau i le uiga ma le
gasologa o suiga o loo ua feagai ma Samoa i
Aotearoa nei. O suiga i le tulaga o a’oga e pei
ona molimauina i ausiga a fanau i le tapulaa
lona tolu o a’oga, ma o ni suiga ua iloga le
faatelevave.

O sa ma faauigaga o le saunoaga a le
palemia e faapea, ua popoto Samoa e fai a
latou filifiliga 1 ta’ita’t ma pati e lelei mo
latou. Ua le toe limata’ita’iina faatama laiti.

Ae na avea fol ma se avanoa na ia faaaoga
lelei e faailoa atu ai ‘o 1a’ 1 le mamalu o

John Key i le Aso Sa o Tama i le Malaeola i Magele;
auai ma lona faletua i se sauniga lotu. Ata: Sarah Ivey

Samoa sa auai. Na faafogafoga le aulotu a o ia
faamatala le tala i lona tuputupu a’e 1 se aiga e
leai se tama. Na maliu le tama a o laitiiti, ma e
le tele ni mea na te manatua ilona tama.

A e tele mea na te manatua 1 lona tina na
tausia mai i latou ma ona tuafafine e toalua
i le fale o le malo sa nonofo ai 1 Kalaiesetete.

Na faamaoni le palemia i1 ana upu, e leai se
faatosina na faia.

Na maua foi lea avanoa e le ta’ita’i o le Leipa
David Cunliffe, 1 le masina na se’i tuanai.

Manuia le palota Too.

Alofa atu.

Pole ma Papa

Faasoa o leYaiase:

Oe malau palotaole 2014

O le aso 20 o Setema, Aso Toonai
ua togia e palota ai Niu Sila mo se malo e
ta’ita’iina le atunuu 1 le isi tolu tausaga.
Na fesilisili mai se atalii o loo ua sauni e

palota mo le taimi muamua 1 aga o le palota.

Ua mafua ai ona taula’i la tatou faasoa o le
valaso 1 se tasi tiute tupito o le soifuaga
faaonaponei.

O ni faamatalaga masani nei e taua mo le
autalavou ua aulia lea laasaga, ae maua ai
foi se a’oga mo le fanau a’oga laiti i lenei
mataupu e tatau ona a’oa’oina i potua’oga.

Muamua, o le fesili poo le a le palota.

O le palota o se auala ua faatino ai le
filifiliga a se tagata 1 se tasi o suitauva ua
loto 1 ai. O lea sui o le a na molia atu sona
manao 1 tonu fai o se nuu se malo poo se
faalapotopotoga.

O le palota e i le totonugalemu o faiga
malo ma filifiliga faatemokarasi, e ave ai le
manumalo i le e tele ana palota e maua.

Lua, o le fesili poo a1 e palota.

Mo le palota a le malo Niu Sila, e ao ona
mataitu aiaiga nei: e mafai ona e palota pe
afai ua aulia lou 18 tausaga le matua. Sa e
alaala 1 Niu Sila e sili atu i1 se tausaga se
tasi. O oe o se tagatanuu a Niu Sila. O oe
o se tagata ua faamaonia lou nofomau 1
lenei atunuu.

Tolu, e tatau ona resitara lou suafa o se
suipalota. Afai o le taimi muamua lenei o le
a e palota ai, e manaomia ona tusia lou
suafa i le lisi o le aupalota.

Vili le telefoni 0800 36 76 56 ma talosaga
1 al mo se pepa talosaga e te faatumuina ma
toe faafoi. E maua foi se kopi mai le
PostShop. Pe ‘text’ foiile 3676 ma ta’ui ai
lou mana’o.

Afai e te le mana’o e faailoa lou igoa i le
lisi o le aupalota, e mafai ona e talosaga mo
le faauleseina mai 1 le lisi masani.

Fa, e faapefea ona faatino lau palota?

I Niu Sila ua faaaoga ai le faiga ua iloa i
mataitusi e tolu, MMP. I lea faiga ua mafai
ai e le suipalota ona fai ni ana filifiliga se
lua. Muamua o lana palota 1 le suitauva e
manao ai. Lua, 1 le pati e fiafia 1 ai.

Faata’ita’iga, afai e te alaala i Magele a o
lau suitauva o Su’a, o ia lena e te filifilia e
ala i lau ekisi e faailoga ai le pusa i1 autafa
o lona suafa. Manatua na o le tasi lau
filifiliga.

I lau palota lona lua e te filifili ai poo le
fea pati e te lagolagoina. Afai o le Green,
ona e filifili foi lea e ala 1 lau ekisi.
Manatua, e tasi foi lau filifiliga, e te le
palota i le Green toe palota i le National.

O se fautuaga taua lea. Aua nei
maumauina lau palota ona o le sese o le
faatinoga. E tatau ona manino lelei lau
filifiliga e tasi. Afai o le Leipa o le Leipa,
afai o le Mana o le Mana.

E toatele e manatu e taua tele lau filifiliga
1le pati. E sa’o. O le mafuaaga aua e
faamoemoe 1 a1 le faatulagaga o nofoa e
maua e se vaega. A tele nofoa e maua o le
malosi foi lena o sana finau 1 totonu o le

Toe filifilia: Obama ma lona aiga i le po na toe malo ai

palemene—poo se malo foi pe afai e uma ane
lavea 1 se taupulega soofaatasi

Lima, o le a e faavae ai lau palota?

E le te’1 fua ua e palota 1 se pati poo se
suitauva. E tatau ona iai se mafuaaga taua
ma malosi.

I nei aso e te tilotilo i le sui e te manatu e
talia ou manaoga. E tali i manaoga o talavou
a Samoa 1 totonu o lou itumalo. O se suitauva
e poto ma agavaa ma ua lava lona potomasani
1 taualumaga faapalemene. Ae sili ai o se tasi
e finau mo se manuia o lou itumalo, a’oga ae
faapea tagata lautele e pei o oe.

Manatua o le palota ma ana faatosina o se
tauiviga mo le maloina o loto ma mafaufau o
le aupalota. O nisi talavou o le a palota mo le
Leipa ona o ana faiga faavae e lelei ai le
autalavou faigaluega totogi maulalo. Poo
talavou a’o’oga 1 iunivesite o loo ola saisaitia
1 nai alauni e faasoasoa.

O nisi talavou foi e palota mo le National
ona o ana taofi ma talitonuga e manatu latou
e manuia ai tupulaga talavou 1 le lumanai.

La lea e faalagolago au filifiliga i le vao
mafuaaga: agavaa o se sui, faiga faavae ma
talitonuga o se pati, atoa foi ou talitonuga o se
suitauva mafaufau.

E toatele talavou ua lelei a’oa’oina ma e
mautinoa o le a fai ma le poto a latou filifiliga
1le aso 20 o Setema 2014.

Ono, aisea e taua ai lau palota?

Muamua e taua mo oe lava. O lou sao
muamua lea o se tagatanuu matua 1 ona
upufai ma taupulega. E iai nisi e manatu e le
taulia se palota e tasi ona avea lea ma se
faanoi e le palota ai.

O le tali e maua i le upu ‘tagata fainuu lele’
O lau palota o lau puleto ma le aia tatau e te
faatino, e te lua tumua’i tutusa ai ma le tupu
poo ai lava.

E miliona le aofai o e na mafai ona palota e
le’i palota ile 2011. E tele mafuaaga na
faaalia ua le palota ai i latou nei. E toatele na
toe faitio ina ua tulai mai le faaiuga. O le upu
na lafo, ‘ana iloa lava’.

‘Ana iloa lava’ o se fuiupu sili le faanoanoa
ma faia’ina 1 se gagana. Tatou talanoa i le
malo, e ala 1 le fai o a ta palota.

“mafaufauga o le vaiaso”

E leai se mea e sili ona faigata, la lea e sili lona
taua, nailo le mafai e se tasi ona filifili.
Napoleone Ponapate o Farani

I le tulai mai o faailoilo
malolosi e faasino 1 le
New Zealand First ma sona
tulaga i le faasoaga o le pule
pe a mae’a le faiga palota,
ua manatu ai le toatele o le
a amana’ia se leo o lenei

patiile talanoaga o mea
tau a’oga 1 se faiga malo e
tula’i mai.

A o le fesili, o le a tonu le faiga faavae (policy)
a le NZ First 1 mea tau a’oga? O le tali faigofie,
o lena e faataumatatao ma faiga faavae a le
National. E foliga mai o mea uma o loo naunau
le National e faataunuu, o mea foi na o loo ua
folafola e le NZ First na te lafoa’iina.

Aumai mo se faata’ita’iga le Tapulaa Aoao
(National Standards). Ua manino le taofi o le
NZ First na te soloia lea faiga pe afai ae tulai
mali e ta’ita’l se faigamalo. E manatu le NZ
First ua se ese Niu Sila ma le Taiala Aoao ma

Peters

ona sini faavae. Ma ua tatau ona toe avane le
taiala 1 le ogatotonu o fuafuaga tau a’oga, o le
tulaga lea sa iai. E tele ni mea ua faia e le malo
e le 0 atagia i sini ma le agaga o le Taiala. O le
mea foi lea na te teena ai A’oga Siata e pei ona
una’ia e le malo o le National.

E talitonu le NZ First sa lelei atagalue na
faavae mai ai a’oga, e pei o lena sa faamalosia
ai faiga paaga a a’oga ma matua. Na te le
tuua’iina faia’oga i le faaletonu o faaiuga
manuia o taumafaiga a le fanau. Ae faapei o isi
pati, e tuuaiina le tulaga faaletonu o le
tamaoaiga o aiga ma avanoa faigaluega.

Peitai o le ki i le siitia o ausiga a le fanau o le
faalelei atili lea o faia’oga. Ua folafola e le NZ
First lona sauni e siitia lea tulaga mo faia’oga
ina ia iloga ona mautomai i le faatinoga o la
latou pitolaau. Mo lona faatupeina, ua sauni e
fa’aaoga le $359 miliona ua folafola e le
National e faatupe ai lea atina’e. Ua folafola e
le NZ First lona taloina o se fono a le atunuu e
talanoaina ai le faaaogaina tatau o lea
tinoitupe.

I le faataunuuina o nisi o ana folafolaga, e 1ai
ni suiga faaletulafono o le a aafia ai. Mo se
faata’ita’iga, toe teuteuga o le Tulafono o A’oga
1989 e soloia ai A’oga Siata ma na e fesoota’i i
le Tapulaa Aoao. E tele foi ni iloiloga e toe faia,
o ni vaega o ana folafolaga ua mae’a faalauiloa.
E 15 le aofai o ni iloiloga e toe faia e aafia ai le
tulafono mai le tapulaa amata e aulia le kolisi.

Ua folafola e le NZ First lona faavaeina o se
alauni mo tama ma teine a’oga e ulufale i
lunivesite ma matata eseese e le faailogaina se
tasi. E le toe fuaina ai le aofai o se tupe maua i
le aofai o tupe maua a ni matua faigaluega.

O nisi ana folafolaga e manaomia ai le
faamalosia ma le faaleleia o faavae ua iai.

E malosi le talitonuga o le a le itiiti se
aafiaga o mea taua’oga pe afai ae tula’i mai le
NZ First o le pule e faalagolago i ai le filifiliga o
se malo fou. Ae fuafua lava i le pasene na te
maua e mafai ai ona finau mo ni suiga 1 faiga
faavae a isi pati. Afai e tele, o lona uiga e
mautinoa ni suiga iloga e tulai mai, e pine ai
ana folafolaga ua mae’a ona faalele.

O sailiga malo a Moa ma Peter 1 gagana e lua

Na maua se avanoa e asiasi atu ai i Samoa
1taimi o ana taligamalo mo le SIDS. O le
faamoemoe o le malaga e tatala se tusi ma le
upega tafailagi a lenei tautua, e pei ona
lipotia 1 sa tatou lomiga 1 se taimi ua alu.

Ae na maua ai foi ma se avanoa e mafuta
al ma aiga ua leva aso o valavala.

O lo’u tuagane o loo tausia lo matou aiga, e
1ai lona atalii e igoa ia Moa. O Moa faato’a
6/7 ona tausaga ma e a’oga 1 le a’oga a le lotu
1lo matou nuu.

O le masani a lo’u tuagane, a ou alu atu loa
1 Samoa ona fai lea i lana fanau e o e aumai a
latou api ma meaa’oga ou te vaai i ai.

E toalua lana fanau laiti o loo 1ai nei,
ua matutua le isi toalua ma ua uma a la
a’oga.

Lalolagi o Moa

Ou te fia faafeiloa’i atu le lalolagi o le alii o
Moa (ata i lalo) i1 lo outou mamalu.

O Moa o le uii a lo’'u tuagane ma lona
toalua. E lelei lana tautala i le gagana
Samoa. E le fesiligia lea aua na o le pau lea o
le gagana a le aiga e fesoota’i ai. O lona tama
o le matai ma na o le pau foi lea o le gagana
e faaaoga e le aiga 1 taimi uma.

Na sau Moa ma lana api, o loo tusi ai lona
igoa 1 le faavaa pito 1 luma. Ona ou fai lea ia
Moa e sipela mai lona igoa. O lona igoa atoa
o Samoana.

Na ’ata’ata Moa ma tilotilo mai ia te a’u,
ma e le’i faatuai ona ou mateia le uiga o lea
gagana faitaga, e le iloa e Moa sipela lona
igoa. Na tusi lo’u lima 1 le mataitusi ae lulu
lona ulu. O ina na ou iloa ai e oo lava 1 sona
malamalama iigoa o mataitusi Samoa e
leai lea.

Ina ua ou susu’eina le api na te’i la’u vaai.
O se fuaiupu o loo iai e faaPeretania. Na ou
fesili ia Moa poo ia na tusia ae lue mai lona

ulu. Na ou ofo 1 le manaia o lana tusi lolomi.
Ona ou fai lea i ai e faitau mai le fuaiupu.

Na toe ’ata’ata Moa, ma ou iloa ai foi e le
mafai ona ia faitauina. O ina na faamaonia ai
mo a’u o le fuaiupu na kopi sa’o mai e Moa
mai luga o le laupapa a’oga.

o

Moa (pito i tua, lima i le taga) ma ana uo a’oga

Ona amata lea o le ma
a’oga ma Moa.

Na ou alu foi i le faatau
mai lana Pi Faitau ma
a’oa’o le faaleoga o
mataitusi Samoa atoa ma
ona leo matala. A o1e’i ou
tuua Samoa, na ou poloa’i
1ona matua e toaaga e a'o
le Pi Faitau a Moa.

Ou te iloa na faafiafiaina
ona matua aua o le
naunauga i le tama ia poto
lona atalii e faitau ma
tusitusi i le gagana Samoa.
Lalolagi o Peter

Ou te fiafia foi e faafeiloa’i atu le lalolagi o
le alii o Peter 1 le mamalu o le aufaitau. Na

ma feiloa’l1 ma Peter ina ua maua so’u avanoa

ou te faia’oga aiilana vasega i se a’oga
tuma’oti 1 Apia.

O Peter e 5/6 ona tausaga, e fai lona pito
papalagi, ma e nonofo lona aiga 1 Apia. Na
le’i umi se taimi na matou fesaga’i ai ma le
vasega ae ou iloaina e lelei le tautala a
Peter 1 1a tatou gagana.

E fiafia e tautala ma faasoa maii la tatou
gagana, ma o lea na ou iloa ai lona fiafia e
faaaoga le gagana Samoa. E lelei foi lana
sipela ma le ta’uga o upu.

Na ta’u mai e se tasi o pule o le a’oga, o la
latou polokalame e faamautu muamua le
gagana Samoa 1 le uluai tolu tausaga, ona
faato’a a’o ailea o le gagana Peretania e
faaopoopo 1 le gagana Samoa 1 le Tausaga 4.

O lona uiga na o le faaSamoa lava e a’oa’o
al mataupu i le tolu tausaga muamua.

Na ou foi 1 lo matou aiga ma mafaufau ia
Moa.

O le fesili na tu mai ilo'u mafaufau, E
faapefea ona le iloa e se tama laitiiti Samoa
sipela lona igoa 1 lana lava gagana, ae tuu
ane 1 le tama laitiiti ‘afa-Europa e alu i le
atoa le faitau i lana gagana lona lua?

Aua ilo’'u manatu e tatau ona malosi ma
mautu le gagana Samoa 1 nuu i tua ilo Apia,
a 0 lea ua faamaonia i nei feuma’iga e le o
le tulaga lena mo nisi o fanau!

Eseesega o vaaiga

E manatu lo’'u tuagane ma le tele foi o
matua sa talanoa 1 ai, e tatau ona
faamalosia le a’0oa’oina o tomai o gagana e
lua (Samoa ma le Igilisi) 1 totonu o a’oga o
loo a’0’oga ai a latou fanau. Ae e iai foi
matua e manatu ua mautu tomai o fanau
1le gagana Samoa (na o le tautala), ae

O le mau a le a'oga tuma’oti sa ou ta’ua,
e tatau ona faamautu muamua tomai o le
fanau i la latou gagana, ona faigofie lea
ona faaopoopo atu le isi gagana e lua ai.

O lo’u talitonuga foi lea o se faia’oga i
gagana e lua.

I le aumau ai i nuu ese ua mafua ai ona
sui le vaai mai fafo i totonu. Ua iloa le
taua o la tatou gagana o se leo e faafailele

lelei ona faasaga atu e matua a’o le Igilisi.

Le tama o Peter, o loo a’'oa’oina i le polokalame o gagana e lua

al a tatou tamaiti i le poto ma le malamalama,
ina ua vaaii le tulaga ua oo 1 ai nisi uso
Polenisia e pei o Maori, Hawaii, Tahiti ua
tauau e mou a latou gagana ona o le malosi o le
gagana Peretania ma le gagana Farani.

O le mea ua tupu ua mou le gagana mou ai tu
ma aga ma uiga e iloa ai se ituaiga tagata.

O sa’u tau matau foi lea 1 le tulaga ua tulai
mali, e avea al tala 1a Moa ma Peter o ni
molimau. Ua aga’i lava ina foliga mai o se
taufaloga i le va o le gagana Peretania ma le
gagana a le nuu moni, poo ai e malo i1 loto ma
mafaufau o o tatou tagata.

E le tuuaiina Moa i le le iloa faitau i lana
gagana, e le fia faasino lima foi i le galuega a
faia’oga aua e pule mai le Komiti Faatonu, o
latou e faataotoina le alafua e tusa ile
faaaogaina o gagana e a’oa’o ai le fanau.

Ae leai foi se malosi o se tasi e faatonu ai se
Komiti Faatonu, se pulega poo se uso faia’oga
foi. E pule lava Sitafune i le la o lona vaa.

Pau lea, o le taliaina o le gagana Peretania o
se tasi gagana a Samoa ua avanoa ai se pulega
e filifili poo le fea e fa’aaoga 1 soo se taimi.

I le iuga, ua na o se taumate poo fea e iu i ai
sailiga malo a Peter ma Moa 1 gagana.

O a mai Samoa?

A o1e’i ou toe taliu mai na ou matamata ile
faatalanoaina o le palemia a Samoa 1luga o le
TV Samoa, le susuga a Tuilaepa Sailele
Malielegaoi, 1 le tauvaga lea sa fai a fanau a’oga
1 totonu o le maota fono 1 Mulinuu.

O le faitioga a Tuilaepa, sa tatau ona faaaoga
le gagana Samoa aua o fono a Samoa e faaaoga
ai le gagana Samoa.

Atonu o se faailo lea 0 mea e 0o mai.

E mafua ai la’u fesili, E faape’i le Lumanai?

E pule le temokarasi. Afai e alu a’i fulisia
Samoa e faamuamua le Igilisi i lo le Samoa 1
ana tonu fai i lona Maota Fono, ona sui foi lea, e
pei lava o le su’ega o se itulau fou o se tusi.

Mo se vaega o le aumatutua, o le tatalo 1a
aua ona oo mai lea aso. Ae mo le toatele o le
tupulaga talavou i1 Apia, atonu e le o se mea
mamafa lea mea.

Na ou vaai 1 ni tamaiti laiti lava o loo faatali
pasi ma omiomi ni telefoni feavea’i, e
faamanatu mai ia te a’u ua sui le taimi ma
Samoa, tainane e le o so tatou mana’o.

Saili Aukuso & OLA Team

O SE TALA FAATUSA E IAl SONA A’OA’OGA

O le faataoto o le penitala

Ua uma ona fai e le Fai Peni le
penitala ona sauni lea e fafao 1 totonu o
le pusa. A ole’i faia o lea, na ia tautala
1le penitala, ua fai atu i ai:

“Vaal oe penitala, na ou faia oe mo ni
faamoemoega sili. E 6 ni mea e tatau
ona e iloaina, a o le’1 ou tuuina atu oe e
te alu i le lalolagi. Ia e manatua lelei nei
mea, aua ne’i galo, ona avea lea o oe ma

se penitala sili ona lelei, ou te mimita ai.

“Muamua, o le a e faia ni mea
ofoofogia se tele, ae tatau ona e faataga
oe e ‘Wuina e se tasi1lona lima.

“Lua, e te lagonaina se tiga mai lea
taimi 1 lea taimi, ae ui 1 lea, o se mea lea
e te manaomia ina ia avea pea oe ma se
penitala ma’ai ma lelei.

“Tolu, e mafai ona e faasa’oina se mea
sese na e faia.

“Fa, manatua o le vaega aupito taua o
lou fausaga o lena e pito 1 totonu ae le o
le pa’u i fafo.

“Lima, o soo se mea lava e laasia e lau
oosl e tatau ona iloga mai ai se galuega
lelei na e faia. Tainane poo le a le
tulaga, e tatau lava ona e tusitusi pea
lava pea.”

“Ono, e leail se peni e le aoga. E tofu le
peni ma lona taua ma le aoga, ae
faamoemoe 1 le na te fa’aaogaina.

Na luelue le ulu o le penitala e ta’u
atu al ua malamalama, ma o le a
taumafai foi e manatua nei mea uma.

E mafai ona faatusa le penitala 1a te
oe. Na faia oe e le Atua mo ni
faamoemoega sili.

A o le’i tuuina mai oe e 1a 1 le lalolagi,
o lona naunauga ia e malamalama 1 nei
mea e ono.

Muamua, e te faia n1 mea sili e viia a1

o Ia, pe afai e te faatagaina o Ia e umia oe

1lona Aao. Ia e faaavanoaina foi oe 1 isi
Ina ia mafai ona latou faasoa atu ni
meaalofa ua e maua.

Lua, e te lagonaina le tiga o lona
faatonu mai ia te oe 1 lea taimi ma lea
taimi. K te lua fetaia’i fol ma faigata o le
olaga e avea ma ni mea e te faavaivai ai.
Ae manatua, o mea na e saga fausia oe e
avea ma se tagata e sili atu.

Tolu, o 1ai ia te oe le mafaia e toe
faasa’o ai ma faaleleil ni mea sa leaga pe
faaletonu i lau savaliga.

Fa, e taua lou puipuii mea o loo i
totonu ia te oe aua o mea taua na. |
totonu o ia1l mea e fuatia ai sou aoga ile
olaga.

Lima, soo se fe’au poo soo se taleni ua
foa’iina 1a te oe, e tatau ona e tuu ai lau
faailoga o se tufuga limalelei. Ia avea oe

o se tagata e faamaoni 1 lona faiva poo le a

lava le tofiga ua tofia oe e te galue ai.
Ma lona ono, e leai se tagata e le aoga.
Faapei o le penitala i le tama ma le teine

a’oga sogasoga, na faia le tagata e le Atua

ma se faamoemoe e faaaoga mo le lelei o
le lalolagi.

Na 1a foa’i le poto ma le taleni i tagata
taitoatasi, o lea ma lana e fai mo le
manuia o se nuu poo se malo.

Lenei, o oe le peni, tuu oe 1 le lima o le
tusitala na malu ai le sami, tuu oe 1le
lima o le tufuga tusitusi na ia faia oe ma
a’u, ona e tilotilo lea ia te oe, ma e iloa
atu le taua o isi foi peni.

Ua le maua le igoa o le tusitala; faamau e le
KidsWorldFun; toe faamatala e le OLA.

Igoa o le ata: SETEMA, na tusia e le alii tusiata
Isaraelu o Leonid Afremov.

SOLO | LE KELOPE MAFANAFANA

Samoa e se’i fai atu la'u tala
Kelope ua ova lona mafanafana
Fai mai e mafua i le faatamala

Ma le le manatu mamafa o nisi tagata
Solomua malo tetele ona fai le faata’ita’i

Fai le lalolagi e faapei o se tafuna’i

Ua leai se tofa fetuutuuna’i

Ua galo le upu, seu le manu ae taga’i i le galu
Uma ane ua tu le fanau a tagata

i le laumea vale ma le masiasi.

Maimau pe ana iai so’u mana maoa’e
Faaliu tamai i'a uma ta'’ita’i o le lalolagi
Ta'ita’i Saina, Amerika, Rusia ma Arapi
Liliu uma i ni manoo poo ni tamai lupo sami
Ae se’i 0 ane la e tofo i le tiga o le vevela
pei se afi

Ou te ta’u atu e le toe fia pal’i,

aua e le se mea e ula i ai se tasi.

Ua latou nofonofo i o latou potu malulu
Ma fai tonu o le lalolagi pei ni tama autu
A ua latou iloa lava le Natura ua toatama’i
Le siosiomaga ua tali mai i afa, lologa ma
faama’i

O ai o loo sili ona mafatia ai?

O nai motu laiti ua tauau e leai se suavai.
Faasolo ina pepe amu e faamoemoe i ai
Le ola o le gataifale ma i’a e nonofo ai.

Na o lo’u vaai atu ma le faanoanoa

Le leai o0 se naunauga i ta’ita’i e sui nei loa
O le iuga e toe fau se isi vaa o Noa

Sulufa’i i ai le aufaipine ma le lalolagi taualoa
Ae tuu pea isi e tafefea i le vasa loloa.

Solo: tusia e JT (losia) Failelei

Sui le itu e feoa’i ai taavale
i totonu o le malo Samoa

lloa faailoga o le mauga mu
tatanu gatai o Olosega

Ulua’i taaloga (pii) a Fanene
Pita Maivia i Samoa, malo ia

Faavae le Fono a Faipule,

aofai, mai itumalo e 11

Pa a’e i luga le mauga mu
tatanu i gatai o Ta’i ma
Olosega (Ta’uga)

NUMERA 2. JKETOA, 1905,

O le nusipepa fa‘ale Malo, va fatasalalanina e le Malo Kaisalika,

Mo Sanmoa uit. Lomia 1 masina uma i Apia,

O le Savali a le malo o Siamani

O le aso 1 o Setema 1905 na tufa atu ai le uluai lomiga o
le Savali mo le faitauina e Samoa.

O se siitaga lenei mai le lomiga lona lua, Oketopa 1905, o
se vaega o le saunoaga a le Kovana, Dr Solf.

“ O le toe Fono lenei, ma la’u toe lauga lenei ona ou malaga
atu lea 1 Siamani, ae ou te toe fo'i mai ia Apelila po’o Me i le
tausaga a sau. Ou te fa’amoemoe lava o le a outou nofo lelei
ma taofi le filemu ma fai lelei le Malo. O la tatou faamava-
ega lenei, ae pei o le tala ia Fatutoa ma Afi’a ina ua la
nonofo nonofo ua tele aso, ona faamavae ai lea o Fatutoa o
le a alu se’i asiasi 1 lona aiga i Aleipata, ae tali mai Afi’a
sau 1a ina alu, ae aua nei galo Af’a i lona vao. O lene1 afai
tou te faamuli atu 1a tautuana le Malo, a 1a tatou toe
fetaia’i ma le fiafia 1 se aso o lumana’i, ae aua ne’i toe tupu
se faigata. E pei o le tala ia Tagaloaimalo ma lona tuafafine
o Nia sa 1 Vaipu’a, sa fau le va’a o le alii e Mataisau ma ua
lelei foi lo latou taui na maua, a ua tagi sa Mataisau ia Nia,
ona maliu lea o Nia ua taatia i fafo, ae to ai le timu mai ia
Tagaloaalagi ona toe soifua ai lea o le tamaitai ona ta’ua ai
nei lea o le timu ‘o le sau a le ola’. O lenei, le Malo e, ua
maliu le Malo tuai a ua tatou toe maua le sau a le ola ua
toe faia nei le Malo fou mo lo tatou nei Atunuu.

O outou Faipule Kaisalika afai tou te le malamalama i se
mea, ia fesili atu lava 1le Sui-Kovana, o lo’'u sui lava lea. O
Faipule 1 Savaii ia outou taofi mau la’u faatonuga ia usita’i
lava ile Ametimani, o lo’u lima taumatau lea 1 Savaii. ”

A7:.\RJe]\  §:Tole] CWF NIUPAC PUBLISHING

Telefoni (09) 269-6186. Imeli: evaleon@xtra.co.nz

All our books are distributed by the University Bookshop Ltd,
Auckland City. Contact: www.ubsbooks.co.nz/
& Wheelers Books NZ. Contact: www.wheelersbooks.co.nz

Tautua e ala i le gaosia o alaga’oa mo a’oga (tusi mo le a’oa’oina o le
faitau i le gagana Samoa, tusi e a’oa’o ai gagana, kalena, posters,
yearbooks, brochures. E tautua fo’i i le fa’aliliuga o gagana, ma le
tapenaina o ni tusi e fia lomia i so’o se sionara o fatuga.

1.

UILI FAU UPU

Saili tali o fesili o 10’0 i lalo.
Pule oe pe sipela i luma
(clockwise) po’o tua
(anticlockwise).

E sa le feosoosofa’i.

Tusi mai ni soa se tolu

o le upu aiga i le Igilisi:

Saili ni fausaga o le upu
agi.

Su’e le upu saofa’i ma

tusi sona faamatalaga:

Tusi uma upu/ fuiupu
e ta’i 4-7 mata’itusi,
ma o latou soa ile
Igilisi (English).

(E faitaulia ma upu ua
ta’uailel, 2 & 3)

Lelei atoa = 12 upu
Lelei tele =
Lelei =

8 upu
6 upu

SUDOKU #27 (TAALOGA I NUMERA)

Fa’atumu

6

pusa numera

(tama’i
sikuea) i

fuainumera
lile9.

Ia uma ane le

galuega ua
maua atulaina

ta’itasi
(tu, fa’alava)

oiailelile9.
E tofu le

atulaina ma

lona
fa’atulagaga

FAIGOFIE/ EEOLOOLO/ FAIGATA

e ese mai le isi.

TALI GALUEGA OLA 26

UILI FAU'UPU 26

1. luma—front; luma—
forward; luma—Ioss of face
2. uta & ona fausaga:

utauta, faauta, faautauta,
utagia, utaga, faautaga,
feuta, feutagai, feutagaiga

3. mulu (veape). Fai tala o se
tasi, faitio. O loo mulu e
tamaiti le faiaoga ina ua le
taunuu lana folafolaga.
(suesue foi isi ona uiga)

4. mulu—singe (pig); mulu—
handle sth slowly; mulua—
passive of mulu; auta—drum

luau, matu

sticks; auta—inland;
atua—god; ulumatua
—first born; matua—
mature; matua—
parents; matua—
parent; matua—theme;
matua—very; isi upu—

TALI SUDOKU #26

6

Mea taua sa
tupu i Apia
Sa tumutumu
Apia i usuga
fono a malo o =
le SIDS, lea sa talimalo ai Samoa
mo le taimi muamua. SIDS e
faasino i malo laiti tauatia’e e
aofia Samoa. E tele ni mataupu
taua sa talanoaina, e aafia tonu ai
malo laiti o le lalolagi.

ala] LALI
H PASO 26

‘eowregosed ©

Mo le faamanatuina o Aso Fanau o le tatou puletini (4 tausaga) ma le
Niu Pacific Information (14 tausaga), e iai lenei tauvaga. E maua faailoga
e € muamua mai ma sa’o lelei le faatumuga o le paso. E mafai ona taalo
toatasi, pe i se kulupu, poo se vasega. E tolu vaiaso e fai ai; o le e malo
faalausosoo o le a avea ma Siamupini o le Paso Samoa 2014. Auala e lafo
mai ai. A mae’a ona faatumu au tali ona scan lea ma faapipii mai i sau
imeli e lafo mai i le Itavita8@gmail.com. Pe vili mai foi ma faalau mai tali.

Fa’atumu le paso 1 upu/igoa Samoa. Fill the crossword
with Samoan words/names—unless stated otherwise.

Fa’alava™Across Lalo™Down

1 his matai title 1 his Samoan
(12) name (5)

8 her matai title 2 come (1,3)

(11)

3 a village name (6)
4 supreme (4)

12 loose (2) 5 scoop (3)
13 for (2) 6 engine (3)
14 ‘No’ (2) 7 straight (2)
16 blow (3) 9 centre (3)

17 bird name (5)
20 put up, build (2)
24 cement mix (4)

10 feel uneasy (3)
11 unbothered (3)
15 gem ring (3)

25 committed (5) 18 his matai
26 taboo (2) title (9)
29 a plant name (2) 19 Grammar:
30 warmth (10) a prefix (2)
32 his matai title 21 a plant name
(6) 3)

, 22 argue (5)

23 Late David
Lange’s matai
title (7)

24 Leauvaa’s
cricket team (7)
27 chief's home (5)
28 tardy (6)

31 visited (4)

34 creaking (2)

33 walk and eat

same time (6)

35 bring out (4)

36 Find Secret word (7)

Manatua faatumu
i upu/igoa Samoa

POLE MA PAPA

Papa, te iIoa—‘
oe o taeao

e atoa li'o ai le
masina?

O le faailo le
mea lena, o lona
uiga ua atoa tino
o Vaatausili

Eleiloala pom
Toosaviliole a
avea ma masina,
se'ivaganaua
pupuni e Dotcom
poo Vasamanaia




